Kopja Informali ta' Sentenza

\

rrepete
MALTA

QORTI CIVILI
PRIM" AWLA

ONOR. IMHALLEF
GIANNINO CARUANA DEMAJO

Seduta tat-13 ta' Jannar, 2005

Maljanka Shipping Limited
Versus

ELA Limited

F'din il-kawza s-socjeta attri¢i qieghda titlob illi jithassru
dikrieti, mahruga fuq talba tas-socjeta konvenuta, li bihom
l-attrici kienet mizmuma milli tiddisponi minn hwejjigha
sabiex dawn jaghmlu tajjeb ghal dejn ta’ terzi.

I¢-Citazzjoni tghid illi s-socjeta attrici wehedha hija sidt il-
bastiment Maljanka, u ilha registrata hekk sa mit-23 ta’
April 1993.

B'dikriet moghti fid-29 ta’ Lulju 2003, fl-atti tal-bejgh sub
hasta numru 85/2002 fug talba xaktarx tas-socjeta
konvenuta (ghalkemm ir-rikors, li wkoll kien sar fid-29
ta’Lulju 2003, kien sar fisem E.L.A. Limited), din il-qorti
kienet inter alia zammet temporanjament kull trasferiment
tal-bastiment Maljanka billi ordnat illi ma jinghata ebda bill
of sale gabel ma jithallas ghal kollox il-kreditu li kien
gieghed jigi vantat mill-istess E.L.A. Limited. B’dikriet

iehor tat-28 t'‘Awissu 2003 fl-istess atti, il-qorti mbaghad
lagghet it-talba biex jinzamm milli jsir it-trasferiment ta’ |-
istess bastiment billi ordnat illi ma jinghata ebda bill of
sale gqabel ma jithallas ghal kollox il-kreditu li kien gieghed
jigi vantat mill-istess E.L.A. Limited.

Is-socjeta attri¢i tghid illi r-rikors tad-29 ta’ Lulju 2003, li
wassal ghad-dikrieti fuq imsemmija, ma jiswiex ghax sar
fisem socjeta bl-isem ta’ E.L.A. Limited meta ma tezisti
ebda socjeta b'dak |-isem.

Barra minn hekk, pro¢eduri li jwasslu ghal inibizzjoni ta’
bejgh jistghu jinbdew biss b’rikors li bih jintalab il-hrug ta’
mandat ta’ inibizzjoni, skond l-art. 873 tal-Kodi¢i ta’
Organizzazzjoni u Pro¢edura Civili. Ghalhekk ukoll ir-
rikors tal-konvenuta tad-29 ta’ Lulju 2003 ma jiswiex,
skond l-art. 789(1)(¢) ta’ I-istess kodici.

Barra minn hekk ukoll, il-bastiment Maljanka ma huwiex
proprjeta ta’ Discmaster (Malta) Limited (id-debitrici) u, billi
fl-atti tal-bejgh sub hasta fug imsemmija mkien ma jinghad
illi s-socjeta attri¢i hija debitric¢i, gatt ma kellhom jinghataw
il-provvedimenti fuq imsemmija kontra I-attrici.

Barra minn hekk ukoll, ma hu minnu xejn dak li jinghad fir-
rikors tad-29 ta’ Lulju 2003, viz. illi s-soc¢jeta E.L.A. Limited
kienet, Db’dikriet ta’ -4 ta’ Lulju 2002, mahtura
kunsinnatarja. Fl-atti tal-bejgh sub hasta hemm biss
dikriet wiehed moghti fl-4 ta’ Lulju 2002, u kull ma gara
bis-sahha tieghu kien biss li ntlagghet talba ta’ Discmaster
(Malta) Limited (fi stral¢) biex il-hwejjeg maqgbuda
b’mandat jingarru mill-istess Discmaster (Malta) Limited
jew minn haddiehor imgabbad minnha ghal indirizz iehor,
li huwa 31, Trig Wied Ghammieq, il-Kalkara.

Is-socjeta attrici tghid illi ghandha kull interess illi tmexxi
b’din il-kawza sabiex thares il-jeddijiet taghha skond il-ligi,
aktar u aktar billi I-attri¢i ghandha htiega urgenti illi tbigh il-
bastiment Maljanka, proprjeta taghha, u, ghalkemm instab
xerrej, il-bejgh ma jistax isir minhabba f'dak li ghamlet il-
konvenuta. Billi ghalxejn sejhet lill-konvenuta b'ittra ta’ |-
24 ta’ Marzu 2004 sabiex ma tkomplix b'din |-imgieba
taghha, l-attri¢i fethet din il-kawza u qieghda titlob illi I-
gorti:

1. thassar il-provvedimenti moghtija fid-dikriet tad-29
ta’ Lulju 2003 fl-atti tal-bejgh sub hasta numru 85/2002
fejn kienet intlagghet provvizorjament it-talba biex jigi

impedit it-trasferiment tal-bastiment Maljanka billi ma
jinghata ebda bill of sale gabel ma jithallas ghal kollox il-
kreditu li kien gieghed jigi vantat minn E.L.A. Limited; u

2. thassar il-provvedimenti moghtija fid-dikriet tat-28
t'Awissu 2003 fl-atti tal-bejgh sub hasta numru 85/2002
fejn kienet intlaqghet it-talba biex jigi impedit it-
trasferiment tal-bastiment Maljanka billi ma jinghata ebda
bill of sale gabel ma jithallas ghal kollox il-kreditu li kien
gieghed jigi vantat minn E.L.A. Limited.

Qieghda titlob ukoll I-ispejjez, fosthom dawk ta’ I-ittra
interpellatorja ta’ I1-24 ta’ Marzu 2004.

Is-socjeta konvenuta ressqet dawn I-e¢¢ezzjonijiet:

1.  huwa r-Registratur tal-Qrati li ghandu jwiegeb ghall-
premessi u t-talbiet ta’ l-attrici, u mhux l-eccipjenti, li
dejjem imxiet skond l-ordnijiet u d-dikrieti moghtija mill-
gorti;

2. ir-relazzjoni li kellha s-socjeta konvenuta ma Kinitx
biss ma’ Discmaster (Malta) Limited izda wkoll ma’
Anthony Bartolo proprio, li huwa d-direttur wahdieni tas-
socjeta attrici, tant illi meta |-konvenuta ipprezentat ittra
ufficjali fit-3 ta’ Settembru 2003, din ma Jietx kontestata
fil-gorti;

3.  kien l-istess Anthony Bartolo li gabbad lill-konvenuta
bhala kunsinnatarja biex hekk ma jingabdux hwejjeg taht
mandat ta’ gbid numru 913/2002 u jinbighu sub hasta; u
4.  il-kawza tallum hija mahsuba biss bhala tentativ biex
is-soCjeta konvenuta ma tithallasx ghall-hatra taghha
bhala kunsinnatarja, hatra |i ggorr maghha kemm
obbligazzjonijiet kif ukoll drittijiet, fosthom dak ta’ hlas.
Ghalkemm minn uhud mill-premessi tac-citazzjoni, mill-
eccezzjonijiet, u mill-volum ta’ dokumenti esebiti mill-
partijiet jista’ jidher illi dan huwa xi kaz kumplikat, fil-fatt
huwa sempli¢i hafna. Il-fatti relevanti huma dawn:
Is-socjeta First International Merchant Bank p.l.c. kienet
kanonizzata kreditrici ta’ Discmaster (Malta) Limited u,
biex tithallas, kisbet il-hrug ta’ mandat ta’ gbid fuq hwejjeg
id-debitrici u fittxet ukoll illi I-hwejjeg magbuda jinbighu
sub hasta. Billi s-soc¢jeta debitrici kienet fi stral¢, il-bejgh
ma setax isir u, fug talba tad-debitri¢i stess, bil-kunsens
tal-kreditrici, b’rikors tat-3 ta’ Lulju 2003", il-qorti ordnat illi

Pagna 3 minn 6
Qrati tal-Gustizzja



Kopja Informali ta' Sentenza

I-hwejjed magbuda jingarru, mid-debitri¢i stess jew minn xi
hadd imqgabbad minnha, fl-indirizz 31, Trig Wied
Ghammieq, il-Kalkara.

Jidher illi Anthony Bartolo, direttur tad-debitri¢i Discmaster
(Malta) Limited, kien ftiehem mas-socjeta konvenuta biex
din, bi hlas, iggorr il-hwejje§ magbuda u tehodhom il-
Kalkara, fejn hemm mahzen tal-konvenuta. Ghall-
ghanijiet ta’ din il-kawza ma huwiex daqgshekk relevanti
jekk il-konvenuta nhatritx ukoll kunsinnatarja.

Billi la Discmaster (Malta) Limited u langas Anthony
Bartolo ma hallsu lill-konvenuta ghall-garr u ghall-hazna
tal-hwejjeg magbuda, il-konvenuta, b’ittra uffi¢jali tat-3 ta’
Settembru 2003?, sejhet lil “Anthony Bartolo fismu u
ghan-nom u in rapprezentanza tas-socjeta Discmaster
(Malta) Limited” biex ihallsu l-ispejjez u d-drittijiet taghha
bhala kunsinnatarja.

[I-hlas baga’ ma sarx. Id-diretturi tal-konvenuta saru jafu
illi Anthony Bartolo ghandu interess fil-bastiment Maljanka
u ghalhekk fittxew illi jharsu I|-jeddijiet tal-konvenuta billi
ma jhallux li jinbigh il-bastiment sakemm ma jkunx thallas
id-dejn. Ghamlu talba ghalhekk b’rikors tad-29 ta’ Lulju
2003, u t-talba ntlagghet provizorjament b’dikriet moghti
dakinhar stess u finalment b’dikriet moghti fit-28 t’Awissu
2003. Huma dawn iz-zewg dikrieti illi s-socjeta attriCi
gieghda ftfittex illi twaqqa’ b’dawn il-pro¢eduri tallum.
Mix-xhieda hareg illi |-bastiment Maljanka la huwa ta’
Anthony Bartolo proprio u langas ta’ Discmaster (Malta)
Limited, izda huwa tas-socjeta attrici. L-interess ta’
Anthony Bartolo hu illi ghandu ishma fis-soc¢jeta attrici u
huwa direttur taghha, izda I-proprjeta fil-bastiment hija tas-
socjeta attrici mhux ta’ Anthony Bartolo.

Id-diretturi tas-soc¢jeta konvenuta jagblu illi I-ftehim dwar il-
hlas li kien imiss lill-konvenuta sar ma’ Anthony Bartolo, li
zgur ma kienx gieghed jidher fisem is-soc¢jeta attrici; fil-
fatt dak iz-zmien id-diretturi tal-konvenuta langas kienu
jafu bl-attrici. Ukoll fl-ittra uffi¢jali tat-3 ta’ Settembru 2003
Is-socjeta konvenuta tressaq il-pretensjoni taghha kontra
Anthony Bartolo proprio u kontra Discmaster (Malta)
Limited, u mhux kontra s-socjeta attrici.

2 Fol. 93.

Huwa ovvju ghalhekk illi, ladarba s-socjeta attrici ghandha
personalita legali ghaliha, u I-beni taghha ma humiex ta’
Anthony Bartolo jew ta’ Discmaster (Malta) Limited, u ma
ngiebet ebda prova illi |-attrici ntrabtet bhala garanti favur
il-konvenuta biex taghmel tajjeb ghad-djun ta’ Anthony
Bartolo jew ta’ Discmaster (Malta) Limited, ma hemm
ebda raguni ghala I-beni ta’ I-attri¢ci ghandhom jinzammu
biex jaghmlu tajjeb ghad-djun ta’ Anthony Bartolo jew ta’
Discmaster (Malta) Limited.

Huwa ghalhekk ghalkollox irrelevanti dak li jinghad fit-tieni,
fit-tielet u fir-raba’ eccezzjonijiet tas-socjeta konvenuta,
ladarba I|-kreditu li gieghda tfittex li thares huwa d-dejn ta’
terzi, u mhux tas-socjeta attri¢i. Jidher car illi I-konvenuta
waqghet fl-izball li tfittex li zzomm il-proprjeta ta’ I|-attriCi
biex thares il-kreditu taghha ghax kienet tahseb illi I-
bastiment kien ta’ Anthony Bartolo, u mhux ta’ l-attrici;
bagghet twebbes rasha fl-izball u ikkontestat din il-kawza
ghax ma gharfitx il-konsegwenzi tal-personalita legali ta’
socjeta kummerc¢jali, li ghandha patrimonju taghha |i ma
jaghmilx tajjeb ghad-djun ta’ dawk li ghandhom ishma
fiha. Anthony Bartolo ma ghandu ebda sehem fil-
bastiment; ghandu biss sehem fis-socjeta attrici. Jekk il-
konvenuta riedet tagbad beni tad-debitur kien imissha
gabdet I-ishma li huma ta’ Anthony Bartolo, u mhux il-
bastiment li hu tas-socjeta.

Langas ma tista’ tintlaga’ |-ewwel eccezzjoni tal-
konvenuta, li tghid illi ghat-talbiet ta’ I-attrici ghandu
jwiegeb ir-Registratur tal-Qrati. Hija I-konvenuta, mhux ir-
reqgistratur, li ghandha interess fid-dikrieti meriti tal-kawza
tallum u illi dawn jibgghu fis-sehh. Wara kollox, dawk id-
dikrieti nghataw fuq talba u fuq ir-responsabbilta tal-
konvenuta; ir-redistratur ma ghandu ebda interess illi
jikkontesta t-talba ta’ I-attri¢i, u ghalhekk ma ghandux
legittimazzjoni passiva f'din il-kawza.

Ghal dawn ir-ragunijiet il-qorti tagta’ I-kawza billi, wara li
tichad l-eccCezzjonijiet kollha tas-socjeta konvenuta, tilga’
t-talbiet ta’ l-attri¢i u thassar id-dikrieti moghtija fid-29 ta’
Lulju 2003 u fit-28 t'Awissu 2003 safejn dawn izommu lis-
socjeta attrici milli tbigh il-bastiment Maljanka jew b’xi mod
iehor tiddisponi mill-istess bastiment.

L-ispejjez kollha ta’ dawn il-proc¢eduri ghandha thallashom
Is-socjeta konvenuta.

